







KODI  I ETIKËS 
TEATRI KOMBËTAR






1. Hyrje
Kodi shërben si një udhëzues i përditshëm në punë i cili i drejtohet të gjithë nënpunësve dhe punonjësve të Teatrit Kombëtar duke reflektuar rregullat standarte për  sjellje të përshtatshme. Duke përfshirë etikën në punë dhe ndershmërinë në marrëdhëniet e punës, ne demostrojmë përkushtim ndaj sjelljeve dhe veprimeve të mira. Punonjësit e Teatrit Kombëtar gjatë ushtrimit të detyrave të tyre duhet të tregojnë devotshmëri dhe angazhim maksimal për ti shërbyer interesave të publikut në funksion të ofrimit të shërbimeve cilësore sin ë aspektin artistik ashtu dhe në administratë.
[bookmark: _TOC_250017]1.1 QËLLIMI YNE
· Puna me pasion dhe me profesionalizëm për të arritur rezultate sa më të larta dhe të qendrueshme.
· Qenia një institucion i aftë që të tërheqë, të nxisë dhe të edukojë, në fushën e teatrit, një numër sa më të madh publiku.
· Përgjegjshmëri për arritjen e rezultateve cilësore në punë.
· Përkushtim dhe pasion për ndershmëri në punë, efektivitet dhe kreativitet.

1.2 PARIMET QË NA UDHËHEQIN
Punonjësit e Teatrit Kombëtar duhet të respektojë parimet si mëposhtë:
a) të kryejë detyrat, në përputhje me legjislacionin në fuqi;
b) të veprojë në mënyrë të pavarur nga pikëpamja politike e të mos pengojë zbatimin e politikave, të vendimeve ose veprimeve ligjore të autoriteteve të administratës publike;
c) në kryerjen e detyrave duhet të jetë i ndershëm, i paanshëm, efikas, duke pasur parasysh vetëm interesin publik;
ç) të jetë i sjellshëm në marrëdhënie me qytetarët që u shërben, dhe me eprorët, kolegët e vartësit e tij;
d) nuk duhet të veprojë arbitrarisht në dëm të një personi ose organizate dhe duhet të tregojë respektin e duhur, për te drejtat dhe interesat personalë të të tretëve;
dh) të mos lejojë që interesat e tij private të bien ndesh me pozitën e tij publike, të shmangë konfliktet e interesave dhe të mos shfrytëzojë asnjëherë pozitën për interesin e tij privat;
e) të sillet gjithnjë në mënyrë të tillë, që besimi i publikut në ndershmërinë, paanshmërinë dhe efektivitetin e shërbimit publik të ruhet e të rritet;
ë) të ruajë konfidencialitetin e informacionit, që ka në zotërim, por pa cënuar zbatimin e detyrimeve që rrjedhin nga ligji nr. 119/2014 "Për te drejtën e informimitzyrtare".
[bookmark: _TOC_250016]
1.3 VLERAT TONA BAZE

· Ndershmëri,  integritet, besueshmëri.
· Punë e përbashkët në grup e bazuar në sinqeritet dhe në besim reciprok.
· Mundësi zhvillimi për të tjerët dhe respektimi i diversiteteve.
· lnkurajimi i marrjes përsipër dhe i përballimit të sfidave dhe përgjegjësive.


2 .UDHËZIME PËR STANDARTET E SJELLJES

2.1 KOMUNIKIMI
Punonjësit, gjatë ushtrimit të veprimatrisë së tyre, duhet të kenë parasysh rëndësinë që ka komunikimi me publikun dhe të tretët për performancën dhe imazhin e institucionit dhe në çdo rast duhet të jenë të sjellshëm kur iu drejtohen personalisht, me shkrim ose në rrugë elektronike, çdo individi ose institucioni. Sjellja e papërshtatshme do të  konsiderohet një shkelje e  rëndë e disiplinës.


2.2 [bookmark: _TOC_250013]KONFIDENCIALITETI
2.2.1 Konfidencialiteti ndaj të tretëve
· Punonjësit duhet të zbatojnë me përpikmëri parimin e konfidencialitetit ndaj të gjithë palëve të treta (individ ose institucion).
· Institucioni do të sigurojë kushte të përshtatshme për ruajtjen dhe mbrojtjen e të dhënave të të tretëve.
2.2.2 Konfidencialiteti ndaj Institucionit
· Informacioni i konsideruar konfidencial nuk mund t'iu vendoset në dispozicion personave të tretë. Korrespondenca, materialet e printuara, informacioni elektronik, dokumentat ose regjistrat e çfarëdo lloji qofshin konfidenciale ose jo, janë pronë dhe duhet t'i mbeten gjithmonë Institucionit.
2.2.3 Konfidencialiteti  ndaj Punonjësve
· Institucioni ruan të dhënat personale të Punonjësve. Informacionet konfidenciale (përfshire dosjet personale, shënimet mjekësore, informacione lidhur me hetime të ndryshme, si dhe masat disiplinore), nuk. do të lejohet që të keqpërdoren, nuk do të zbulohen dhe do të lejohet që të njihen vetëm nga persona të autorizuar. Institucioni ruan konfidencialitetin e çdo informacioni në përputhje me aktet përkatëse ligjore dhe I përdor ato vetëm me miratimin me shkrim nga punonjësit.

2.3 PUNA NË GRUP
Punonjësit duhet të jenë të aftë të punojnë në grup dhe t'i përshtaten kërkesave të punës. Punonjësit duhet të jenë në gjendje të koordinojnë përmbushjen e detyrave të tyre profesionale me ato të pjesës tjetër të stafit dhe nuk. duhet të ndërhyjnë ose të bëhen pengesë për përmbushjen e këtyre detyrave nga punonjës të tjerë të stafit.

2.4 PARAQITJA DHE STANDARDET E VESHJ ES DHE TË SJELLJES
Veshja profesionale dhe e përshtatshme, si dhe pastërtia në punë duhet të jenë  të pranishme në  çdo rast.  Punonjësit në kontakt me publikun ose persona të tretë duhet të jenë të kujdesshëm në shfaqjen e një shkallë të lartë profesionalizmi dhe etike. 


2.4.1 Veshja
· Veshja duhet të jetë etike dhe serioze.
· Stafi teknik, për shkak të angazhimit në prodhim dhe skenë, lejohet të ketë një veshje më sportive, por duke iu përmbajtur veshjes së rregullt dhe detyrimit për të qenë të pajisur me veshjen e punës (uniform).

Konsiderohet veshje e papërshtatshme dhe jo profesionale:
Meshkuj: Pantallona dhe bluza të ngushta, bluza të shkurtra të cilat lejojnë të shihen pjesë të trupit, pantallona të shkurtra gjatë sezonit të verës.
Femrat: Dekolte, funde/fustane/bluza të shkurtra, transparente apo me stampime jo të hijshme.

[bookmark: _TOC_250011]2.5 KONFLIKTI I  INTERESIT

2.5.1 Punonjësit duhet të shmangin situatat në të cilat interesi personal i punëmarrësit ndikon ose mund te ndikojë në paanshmërinë ose objektivitetin e kryerjes së detyrës.

2.5.2 Punëmarrësi duhet: 
[bookmark: _TOC_250010]a) të verifikojë nëse ka një konflikt aktual të mundshëm interesash;
b) të ndërmarrë hapat e nevojshëm për të shmangur një konflikt të tillë;
c) të vërë në dijeni menjëherë, me nismën e tij, eprorin direkt dhe njësinë e personelit për konfliktin aktual ose të mundshëm të interesave;
ç) në rast dyshimi për gjendjen në një situate konflikti interesash, të këshillohet me eprorin direkt ose/dhe me njësinë e personelit të institucionit;
d) t'i bindet çdo vendimi përfundimtar për te mos marrë pjesë në proçesin e vendimmarrjes ose të heqë dorë nga përparësitë, që shkakton konflikti.
Konfliktet e mundshme të interesit të një kandidati për t'u punësuar në administratën publike duhet të zgjidhen përpara emërimit të tij.

2.6. SIGURIA, SHËNDETI DHE MJEDISI I  PUNËS

2.6.1 Punonjësit duhet të zbatojnë ligjet në fuqi dhe çdo rregullore tjetër të Institucionit.
2.6.2 Institucioni është përgjegjës për  përmbushjen  e standardeve  të larta  të  sigurisë  dhe mbrojtjes së punonjësve. 

· PIJET ALKOOLIKE DHE PËRDORIMI I DROGAVE TË PALIGJSHME
· Nuk lejohet konsumi I  pijeve alkoolike në ambientet e punës dhe gjatë orarit të saj.
· Asnjë punonjës nuk duhet të vijë në punë në gjëndje të atillë qe të pengojë atë në përmbushjen efektive dhe realizimin e detyrave të tij profesionale dhe funksionale, e shkak:tuar kjo nga konsumi i pijeve alkoolike dhe drogave.


· DUHANPIRJA NE AMBIENTET E PUNES
· Nuk lejohet pirja e duhanit në ambientet e punës. Lejohet vetëm në ambientet e hapura, tarracë ose në ballkon.

· PËRDORIMI I KOMPJUTERAVE DHE I RRJETIT
· Kompjuterat do të përdoren vetëm për qëllime pune. Asnjë program, softëare, dvd nuk lejohet të përdoret përveç atyre që kanë lidhje me veprimtarinë e  institucionit dhe me detyrat e punonjësve të saj.
· Kompjuterat nuk mund të lëvizen, të bëhen ndërhyrje, t'i shtohen apo hiqen kabllo apo t'i bëhet çdo modifikim tjetër. 
· Asnjë punonjës nuk mund të përdorë kompjuterat dhe linjën e internetit të  për qëllime personale ose për argëtim, të cilat pengojnë në krerjen e punës.
· Përdorimet e mëposhtme janë të ndaluara:
Mesazhet ngacmuese, diskriminuese, përgojuese, mashtruese ose kërcënuese duke përfshirë ato që flasin në mënyrë ofenduese për racën, seksin, moshën, orientimin seksual, fenë, bindjet politike,  origjinën kombëtare, invaliditetin, prejardhjen etnike, statusin e veteranit, identitetin e gjinisë ose çdo karakteristike tjetër të mbrojtur nga ligji përkatës. 
Dërgimi, marrja apo ruajtja e çfarëdolloj forme komunikimi apo materialesh ofenduese, Shpërndarja e paautorizuar e infonnacionit të rezervuar, konfindencial.
Shkaktimi ose lejimi i thyerjeve të sigurisë ose ndërhyrjeve të komunikimit në rrjet dhe/ose dhënia në mënyrë të papërshtatshme e fjalëkalimit tuaj personave të tjerë ose lejimi I  personave të tjerë që të përdorin fjalekalimin tuaj.
Shkelja e të drejtave të ndonjë personi ose kompanie të mbrojtur nga e drejta e autorit, sekretit tregtar, patentës ose ndonjë të drejtë tjetër të pronës intelektuale, ose të mbrojtur me ligj apo rregullore tjetër të ngjashme.
Shkeljet e të drejtave të fshehtësisë së çdo  personi të mbrojtura me ligj.

· [bookmark: _TOC_250009]KOMUNIKIMI TELEFONIK
· Punonjësit që kanë për detyrë ti përgjigjen thirrjeve thirrjeve telefonike duhet t'u përgjigjen në mënyrë profesionale dhe të menjëhershme.
· Punonjësit duhet t'u përgjigjen telefonatave të kryera gjatë orarit të punës nga kolegët ose përfaqësuesit e insitucioneve të tjera.
· Punonjësit nuk mund të përdorin telefonat për arsye personale pa kriter, por vetëm në rastë të veçanta dhe të paparashikuara si dhe ndalohet përdorimi I rrjeteve sociale (whats up, viber, facebook, instagram, etj.) në orarin e punës.
[bookmark: _TOC_250008]
· KOMUNIKIMI PËRMES EMAIL-IT
· Punonjësit që komunikojnë me e-mail tek eprori/eprorët e tij për një çështje të caktuar apo raporton për një detyrë të lënë, vendos në Cc çdo nëpunës tjetër me të cilin është konsultuar ose ka bashkëpunuar duke përmendur dhe faktin e këtij konsultimi/bashkëpunimi. Në rastet kur punëmarrësi merr dijeni për një çështje pune apo një detyrë për të kryer nëpermjet e-mailit duhet të konfirmojë gjithashtu me e-mail faktin qe e mori njoftimin dhe të përcaktojë afatin e realizimit.
Komunikimi përmes email-it duhet të jetë korrekt dhe profesional, përkundrejt punës dhe jo personal.
[bookmark: _TOC_250007]

2.7 DHURATAT
Si rregull, punonjësve të institucionit nuk i lejohet te kërkojnë, të pranojnë apo të marrin dhurata apo favore te tjera.
· Nëpunësi i administratës publike nuk duhet që në mënyrë të drejtpërdrejtë a të tërthortë, për veten, familjen, të afërmit, personat fizike apo juridikë me të cilët ka marrëdhënie, dhurata, favore, pritje apo çdo përfitim tjetër, si dhe premtime për to, të cilat i jepen për shkak të pozicionit të tij zyrtar, me efekt përfitimi të çfarëdoshëm për dhuruesin ose persona të tretë, që ndikojnë ose duket sikur ndikojnë në paanshmërinë e kryerjes së detyrës a janë ose duket sikur janë shpërblim për mënyrën e kryerjes së detyrës zyrtare.
· "Dhurata", do të konsiderohën, likuiditete në kesh, në llogari rrjedhëse, në depozitë, në bono thesari a në huadhënie, sende me vlerë dhe çdo send apo shërbim, me vlerë monetare, të premtuar, ofruar, dhënë falas ose nën vlerën e tregut, interesat, aksionet dhe pjesët e kapitalit në shoqëri tregtare, borxhet dhe detyrimet jozyrtare ndaj personave fizike apo juridike.
· Në dhuratat apo favoret e ndaluara përfshihen edhe ftesat për pritje të ndryshme, premtimet, ofrimet falas apo uljet e çmimeve për kryerjen e shërbimeve, të argëtimeve, pushimeve, transporteve, udhëtimeve, ofrimi i bursave të studimit, ofrimi i sigurimeve, mbulimi i shpenzimeve për kryerje shërbimesh apo veprimtarish te nëpunësit.
· Një dhuratë. konsiderohet e marrë në mënyrë të tërthortë kur i jepet familjes së nëpunësit, të afërmve, deri në shkallën e dytë, personave ose organizatave, me të cilat nëpunësi ka pasur ose ka marrëdhënie biznesi ose lidhje politike, në bazë të kërkesës, rekomandimit apo udhëzimit të nëpunësit.
· Nëpunësi nuk duhet që, në mënyrë të drejtpërdrejtë ose të tërthortë, të japë dhurata ose të ndërmjetësojë për të dhënë dhurata për një nëpunës të një niveli më të lartë apo të afërm të tij dhe as të kërkojë ose të pranojë dhurata nga nëpunës i një niveli më të ulët ose të afërm të tij, për shkak te cilësive dhe raporteve zyrtare.
· Nuk konsiderohen si dhurata, në kuptim të këtij kreu, dhuratat, të cilat i ofrohen nëpunësit si pasojë e lidhjeve farefisnore apo njohjeve personale që ai ka me dhuruesit, si edhe në rastin kur është e qartë se dhurata nuk ka asnjë lidhje me pozicionin dhe cilësinë si nëpunës i administratës publike, të personit që merr dhuratën.
· Rregullat e mësipërme nuk zbatohen në rastin e ftesave të zakonshme apo kur janë te ftuar punonjës ose kolege te tjerë, të mikpritjes tradicionale, dhuratave me vlerë simbolike apo tradicionale dhe të mirësjelljes, brenda kufijve normale të traditës, zakoneve dhe praktikës së përditshme, të cilat nuk krijojnë dyshime për paanësinë e nëpunësit.
· Nëpunësi i administratës publike mund të pranojë dhurata nga qeveritë e huaja apo organizatat ndërkombëtare, brenda kufijve normale te shprehjes se mikpritjes dhe trajtimit qe buron prej saj, kortezise apo protokollit, nëse nuk tejkalohen kufijtë e traditës dhe të zakoneve të vendit ku jepen, nuk vënë në dyshim objektivitetin, ndershmërinë dhe paanshmërinë e nëpunësit dhe nëse nuk komprometojnë imazhin dhe integritetin e Republikës se Shqipërisë.
· Nëpunësi mund të mbajë dhurata të lejueshme, pa qene i detyruar t'i deklaroje ata, nëse nuk e kalojnë vlerën prej 10 000 lekësh për dhurate, ndërsa në rast se dhuratat janë më të kushtueshme, ai duhet t'ia deklarojë ata, brenda 30 ditëve, eprorit direkt dhe t'i dorëzojë në njësinë e burimeve njerëzore të institucionit.
· Nëse nëpunësi ka dyshim për vlerën e dhuratës, ai njofton eprorin direkt dhe i kërkon njësisë së burimeve njerëzore të institucionit të kryejë vlerësimin e saj.
· Njësia e burimeve njerëzore te institucionit bën vlerësimin e dhuratave dhe inventarizon dhuratat me vlerë më të madhe se 10 000 lekë, të cilat përdoren për qëllime të veprimtarisë së institucionit. Dhuratat që kanë vlera artistike, muzeale apo historike, u dorëzohen institucioneve të specializuara.
· Në rast se nëpunësi dëshiron ta mbajë dhuratën e marrë, me vlerë mbi 10 000 lekë, atëhere ai paguan diferencën e vlerës së saj, sipas vlerësimit të bërë nga institucioni.
· Në asnjë rast, nëpunësi nuk mund të pranojë dhurata në vlerë monetare.

2.8.   DIVERSITET,  MUNDËSI TË BARABARTA PUNËSIMI DHE E DREJTA PËR MBROJTJE NGA NGACMIMET

2.8.1 Institucioni kërkon dhe vlerëson diversitetin midis punonjësve të saj, duke pranuar se një shumëllojshmëri njerëzish pasuron institucionin dhe luan një rol thelbësor në rritjen ekonomike dhe aftësitë krijuese. Teatri Kombëtar është angazhuar për mundësi të barabarta punësimi dhe shpërblimi për punën e kryer në bazë të kualifikimeve dhe jo në bazë të racës, ngjyrës së lekurës, gjinisë, moshës, kombësisë, shtetësisë, fesë, orientimit seksual, statusit civil dhe paaftësive të ndryshme.

2.8.2 Politikat e Institucionit sigurojnë një ambient pune të lirë nga ngacmimet ose çdo shqetësimi tjeter. Ngacmime të punëmarrësve nga punëmarrës të tjerë ose përgjegjësit e tyre janë të ndaluara. Ngacmimet përfshijnë sjellje, nga vetë personi ose me mjete të tjera si e-mail, që janë fyese dhe jo të mirëpritura nga individët ose grupe individësh, përfshirë ngacmime seksuale, vërejtje të natyrës seksuale, komente mbi bazë të racës ose gjinisë, tallje me përmbajtje etnike dhe tallje me ngjyrim fetar, në rast se të tilla sjellje ndikojnë në realizueshmërinë e punës ose krijojnë një ambient pune jo të rehatshëm, jo të qetë dhe që shkakton  ndrojtje.

2.9 SJELLJA ME PUNËMARRËSIT DHE ME TË TJERËT

[bookmark: _GoBack]2.9.1 Punonjësit duhet të trajtojnë kolegët e tyre dhe të tjerët me të cilët ata bashkëpunojnë me respekt dhe dinjitet.
2.9.2 Trajtimi i të gjithë punonjësve me respekt dhe dinjitet është një detyrim që zbatohet ndaj të gjithëve. Kjo është veçanërisht e rëndësishme për eprorët të cilët kanë ndikim çdo ditë në ambientin e punës.
[bookmark: _TOC_250006]

[bookmark: _TOC_250004]2.10 AKTIVITETE TË TJERA  JASHTË INSTITUCIONIT
2.10.1 Nëpunësi publik nuk duhet të angazhohet në një veprimtari të jashtme, që pengon kryerjen e detyrës së tij zyrtare ose që kërkon një angazhim, mendor a fizik të tij që e bën të vështirë kryerjen e detyrës, ose është vazhdim i kësaj detyre, që cënon, në çfarëdo mënyrë, imazhin e institucionit ose ka konflikt interesi.
2.10.2 Kryerja e veprimtarive të jashtme duhet t'i njoftohet paraprakisht titullarit të institucionit. Kërkesa e punonjësit për të ushtruar një aktivitet të jashtëm duhet të jetë e qartë.
[bookmark: _TOC_250003]2.10.3 Veprimtaritë, në kuadër të aktiviteteve sindikale ose të përfaqësimit të punëmarrësve ose veprimtaritë mësim-dhënëse, janë të lejueshme kur ato nuk pengojnë në kryerjen e detyrës në përputhje me legjislacionin në fuqi.
2.10.4 Veprimtaritë politike janë të lejueshme për sa kohë nuk cënojnë integritetin e institucionit. Çdo veprimtari për të shpërndarë propagandë politike në vëndin e punës nuk është e lejueshme. Ndaj punonjësit do të merren masa administrative.

